Bu iddia ərizəsi nümunədir və bu ərizədəki bütün adlar şərti xarakter daşıyır.


Sultanabad rayon məhkəməsinə
İddiaçı: Gülməşəkərova Günel Aydın qızı
 Ünvan: Bakı şəhəri, Sultanabad r-nu,
Sultanlılar küçəsi, ev 75
Faktiki yaşadığı yer: Sultanabad r-nu, döngə 12

Cavabdehlər: Gülməşəkərov Emil Əliqulu oğlu,
Ünvan: Bakı şəhəri, Sultanabad r-nu,

Sultanlılar küçəsi, ev 75
İDDİA ƏRİZƏSİ
(Əmlak tələbi, birgə əmlakın bölüşdürülməsi və 

mülkiyyət hüququnun tanınması barədə)

Mən, Gülməşəkərova Günel Aydın qızı cavabdeh Gülməşəkərov Emil Əliqulu oğlu ilə 10.01.2005-ci il tarixdə rəsmi nikah bağlamışıq. Nikaha daxil olduqdan sonra biz cavabdehə (həyat yoldaşıma) məxsus olan evdə yaşamışıq. 2007-ci ilin aprel ayında Sultanabad r-nu, bina 8, mənzil 72 ünvanında yerləşən evi satıb əvəzinə Sultanabad rayonunda yerləşən 180 kv. m. torpaq sahəsini və daxilində 1 mərtəbədən, 3 otaq, yardımçı sahələrdən ibarət olan hazır ev aldıq. Torpaq sahəsinin sənədləri olsada ev özbaşına tikili hesab olunur. Alqı satqı müqaviləsi 10 may 2007-ci il tarixdə 00 saylı Dövlət Notariat kontorunda qeydiyyata alınmışdır. Torpaq sahəsi və üzərində tikilmiş özbaşına tikilini, yəni sözü gedən evi aldıqdan sonra mən və cavabdeh cehizlərimi (Cehiz gətirdiyim əşyaların siyahısını ərizəyə əlavə edirəm.) həmin evə yerləşdirib ora köçüb yaşamağa başladıq. 
Cavabdehlə birgə nikahdan övladımız yoxdur. Cavabdehlə münasibətlərimiz pozulduğu, bir birimizi başa düşə bilmədiyimiz üçün nikahımız 14 sentyabr 2009-cu il tarixdə Sultanabad rayon məhkəməsində pozulmuşdur. Nikahımıza xitam verilməmişdən əvvəl təxminən 22 – 23 iyul 2009-cu il tarixdə cavabdehlə aramızda mübahisə olduğu üçün evi tərk etsəm də cehizlərim orada qaldı. Cavabdehlə yaşadığım evi tərk etdikdən sonra anamın Sultanabad rayonu, döngə 12-də yerləşən evində yaşayıram. 

Qeyd etmək istəyirəm ki, evlilik dövründə həyat yoldaşım, yəni cavabdeh işləyirdi. Bunu görə məndən işləməməyi tələb etdiyi üçün müstəqil qazancım olmayıb. Ailə Məcəlləsinin 32-ci maddəsinə əsasən Nikah müddətində ər-arvadın əldə etdikləri əmlak onların ümumi birgə mülkiyyəti sayılır. Nikah dövründə ev təsərüfatı ilə, uşaqlara qulluq etməklə məşğul olduğundan və ya digər üzürlü səbəblərə görə müstəqil qazancı olmayan ər (arvad) da ümumi əmlak üzərində hüquqa malikdir. Həmin məcəllənin 34.1-ci və 36-cı maddələrinə əsasən Nikaha daxil olanadək onlara məxsus olan əmlak, habelə nikah dövründə hədiyyə şəklində və ya vərəsəlik qaydasında, digər əvəzsiz əqdlər üzrə əldə etdikləri əmlak ər-arvadın hər birinin ayrıca mülkiyyətindədir (ər-arvadın hər birinin əmlakıdır). Ər-arvadın ümumi əmlakının bölünməsi nikah dövründə, eləcə də onlardan birinin tələbi ilə nikah pozulduqdan sonra, .............. ümumi əmlakın bölünməsi tələbi barədə ərizə verdikdə həyata keçirilir.


Adət ənənəyə görə evlənməmişdən əvvəl qız gəlin köçdüyü evə cehiz gətirməlidir. Cehizin alınması evlilik münasibətlərindən əvvəl baş verir. Mənimlə cavabdehin evlilik münasibətində cehizin rəsmi nikahdan əvvəl alınması istisna deyil. Cehiz əşyaları və mənə hədiyyə kimi verilən əşyalar evlilikdən əvvəl alınıb, buna görə cehiz bizim ümumi əmlakımız hesab edilmir. Cehiz (ərizəyə əlavə olunmuş siyahıdakı əşyalar) birgə nikah dövründə əldə edilən əmlak hesab edilmədiyi, nikahımız pozulduğu üçün geri qaytarılmalıdır. 

Birgə nikah dövründə cavabdeh Sultanabad rayonunda yerləşən 180 kv. m. torpaq sahəsini və həmin torpaq sahəsinin üzərində olan özbaşına tikilini almışdır. Alqı satqı müqaviləsi cavabdehlə mənim birgə nikah dövründə həyata keçirilmişdir. Bu səbəbdən torpaq sahəsi bizim ümumi əmlakımız sayılır və əmlak bölgüsünə tabe tutulmalıdır. Evə gəldikdə isə özbaşına tikili olduğu üçün cavabdeh torpağı alarkən həmin ev üzərində mülkiyyətini təsdiq edəcək çıxarış almamışdır. Mülki Məcəllə 180-ci maddəsinə əsasən Özbaşına tikintiyə mülkiyyət hüququ məhkəmə tərəfindən o şəxs üçün tanına bilər ki, tikinti aparılmış torpaq sahəsi onun mülkiyyətində olsun. 

Sözü gedən evin özbaşına tikili olduğunu nəzərə alaraq qanunvericilikdə nəzərdə tutulduğu kimi özbaşına tikili üzərində mülkiyyət hüququnun tanınması məhkəmə qaydasında həyata keçirilməlidir. Birinci növbədə qeyd etmək istəyirəm ki, qanunvericilikdə qeyd edildiyi kimi əgər torpaq sahəsi fərdi yaşayış evinin tikilməsi üçün nəzərdə tutulmuşsa və torpaq sahəsi evi tikən şəxsin mülkiyyətində olarsa həmin şəxsə evə dair mülkiyyət hüquqları tanına bilər. Üzərində özbaşına tikinti aparılan torpaq sahəsinin cavabdehin mülkiyyətində olduğunu, torpaq sahəsinin üzərində özbaşına tikili ilə birgə mənim cavabdehlə rəsmi nikah dövründə aldığını, həmin torpaq sahəsinin fərdi yaşayış evinin tikintisi üçün nəzərdə tutulduğunu, evə dair mülkiyyət hüquqlarının tanınmaması təqdirdə ümumi əmlaka daxil edilə bilməyəcəyini və əmlak bölgüsünə tabe tutula bilməyəcəyini nəzərə alaraq özbaşına tikiliyə mülkiyyət hüququ tanınmalıdır. 
Yuxarıda qeyd olunanları, AR Mülki Məcəllənin 180.3, Ailə Məcəlləsinin 32.1, 32.3, 34.1 və 36.1-ci maddələrini rəhbər tutaraq:
Xahiş edirəm:

mənim birgə nikah dövründən əvvəl əldə etdiyim cehizlərimin qaytarılmasını, özbaşına tikilinin mülkiyyət hüquqlarının tanınması və ümumi əmlaka aid edilməsi, ümumi əmlaka aid olan torpaq və evi əmlak bölgüsünə tabe tutularaq bərabər əsaslarla bölünməsi barədə qətnamə qət edəsiniz. 
  İddia ərizəsinə əlavə olunan sənədlərin siyahısı:
1. Nikah pozulması haqqında şəhadətnamənin surəti;

2. Yaşayış yerindən arayışlar;

3. şəxsiyyət vəsiqəsinin surəti;

4. Cehizlərin siyahısı;

5. İddia arizəsinin surəti;
6. Alqı satqı müqaviləsinin surəti;

7. Dövlət rüsumunun ödənilməsi haqqında qəbz.
Tarix:




          İmza:________________Gülməşəkərova G. A.                           

